
শেষের পরিচয় ७० 8
--আপনার নিজের জীবনের অভিজ্ঞতায় এইই কি সত্য জেনেচেন ? -ই । আমি বিশ্বাস করে ঠকিনি। বাইরে থেকে মানুষ আমাকে বার বার নিৰ্বোধি বলেচে, কিন্তু আমি জানি আমি ভুল করিনি, তারাই ভুল করেচে।
বিমলবাবু তীক্ষ দৃষ্টিতে ব্ৰজবাবুর মুখের পানে তাকাইয়া রহিলেন। দুৰ্ব্বদিগন্তে দৃষ্টিনিবদ্ধ করিয়া ব্ৰজবাবু বলিতে লাগিলেন, আমার সমস্ত কাহিনী একদিন বলবো আপনাকে । আপনি অন্যের মুখে কতদূর কি শুনেছেন তা’ জানিনে, তবে আমার মুখে সেদিন যেটুকু শুনেছিলেন তা’ কিন্তু সমস্ত নয়। নিজের কথা বলবার আগে আপনাকে আমার কিছু জিজ্ঞাসা করবার আছে ।
—বলুন, কি জানতে চান? --আপনার যা’ আর্থিক অবস্থা, তাতে আপনাকে লক্ষ্মীর বরপুত্র বলা যেতে পারে। আপনি সবল, সুশ্ৰী, স্বাস্থ্যবান পুরুষ, ভাগ্যদেবী সকলদিক দিয়েই আপনার প্রতি প্ৰসন্না,-আথচ এত বয়স পৰ্য্যন্ত সংসারে প্রবেশ করেননি। এর যথার্থ কারণটা জানতে পারি কি ? অবশ্য যদি বলতে
আপনার বাধা না থাকে ।
--বলতে কিছুমাত্র বাধা নেই। কারণটা নেহাৎ সোজা । প্রথমতঃ সময় ও সুযোগের অভাব, দ্বিতীয়তঃ, বিবাহে অনিচ্ছা ।
প্রথমটা হয়তো একদিন সত্য ছিল, কিন্তু আজ তো আর তা’ নয়। তখন ব্যবসায়ের উন্নতির চেষ্টায় দেশ-দেশান্তরে ঘুরে বেড়িয়েছিলেন, সংসার পাতার ভাবনা ভাববার অবকাশ ছিলনা । কিন্তু তার পরে
-বললুম তো এইমাত্র, রুচি হয়নি । --রুচি অরুচির কথা উঠলে আর কোনাে প্রশ্নই চলেনা বিমলবাবু। তবু

		 এই পাতা শেষ সম্পাদিত হয়েছে ১৮:২৮টার সময়, ১৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

